
Xulosa qilib aytganda, fizika darslarida o‘quvchilarning fanga oid 

kompetensiyalarini shakllantirishda mobil ilovalardan samarali foydalanish muhim 

ahamiyat kasb etib, har tamonlama yetuk kadrlarni tayyorlash imkoniyatlarini 

oshirishga xizmat qiladi.  

 

Foydalanilgan adabiyotlar ro‘yxati: 

1. Mirziyoyev Sh. “2022-2026-yillarga mo‘ljallangan Yangi O‘zbekistonning 

taraqqiyot strategiyasi to‘g‘risida”gi Farmon. 2022-yil, 28-yanvar. 

2. Azizxodjayev N.N. Pedagogik texnologiya va pedagogik mahorat. – T., 

Cho‘lpon, 2005. 

3. Mahmudov A.X. Bo‘lajak magistrlarni kompetentli tayyorlashning didaktik 

ta’minotini takomillashtirish. Ped. fan. dokt. dissertatsiyasi avtoreferati. – 

Toshkent, 2016. 

4. OjegovS. Tolkovыyslovarrusskogoyazыka. – Moskva, 1972. 

 

 

AKADEMIK LITSEYLARDA DARS JARAYONIDA 

INFOGRAFIKADAN FOYDALANISH 

Sayidova Nazokat Sayfullayevna 

BuxDU Axborot tizimlari va raqamli texnologiyalar kafedrasi dotsenti, 

 f.m.f.n. 

Ostonova Nafisa Xikmatovna  

IIV Buxoro akademik  litseyi  oʻqituvchisi, BuxDU Axborot tizimlari va 

raqamli texnologiyalar magistranti 

Annotatsiya:Maqolada infografikadan foydalanishning ahamiyatlari, 

ularning turlari, dizaynlari va reklamasi haqida ma’lumotlar berilgan. Bu esa barcha 

foydalanuvchilar uchun ahamiyatli ekanligi hamda biz uchun muhim boʻlgan 

ma’lumotlarni eng yaxshi koʻrinishdagi formatda qanday qilib taqdim etish 

toʻg’risida batafsil tushuntirilgan. Ayniqsa bugungi kunda akademik litseylarda 

dars jarayonida infografikadan foydalanishning afzalliklari, istiqbollari, infografika 

tarixi, undan foydalanish muhim tomonlari keltirib afzalliklari esa sanab oʻtilgan. 

Kalit soʻzlar: infografika, internet, infogram, grafika, veb-sayt, Piktochar, 

banner, animatsiya, Canva, PNG, JPG, PDF, MP4, GIF, interfeys, eksport, 

Creately, havola, UML, SWOT, tarmoq, Venn, Visme, Venngage, effekt, 

diagramma, blok, dizayner, illyustrator, statistik, format, axborot vositalari. 

Kirish. Butun dunyo miqyosida uzluksiz ta’lim tizimining barcha 

bosqichlarida ta’lim mazmuni va sifatini tubdan isloh qilish, shu asosda 

raqobatbardosh kadrlar tayyorlash va barkamol avlodni voyaga yetkazish muhim 

strategik yoʻnalishlardan biri sifatida e’tirof etilgan. Ta’lim tizimiga e’tibor barcha 

taraqqiy etgan mamlakatlar iqtisodiyotini rivojlantirish uchun poydevor ekani 

bugungi kunda oʻz isbotini topganligi ham ma’lum. XXI asrda jahon miqyosida 

ta’lim barqaror taraqqiyotni ta’minlovchi asosiy omil ekanligi, 2030-yilgacha 

belgilangan xalqaro ta’lim konsepsiyasida “butun hayot davomida sifatli ta’lim 

olishga imkoniyat yaratish” dolzarb vazifa sifatida belgilandi. Bu ta’lim tizimida 

pedagoglar, jumladan, barcha akademik litsey oʻqituvchilari ayniqsa axborot 

texnologiyalari sohasida ishlovchi oʻqituvchilarining kasbiy faoliyatida metodik 

tayyorgarlik darajasini oshirish, ijodiy tafakkurni rivojlantirishga yoʻnaltirilgan 

texnologiyalardan foydalanish imkoniyatini berdi. Yurtimizda ta’lim tizimini 

modernizatsiyalash, uzluksiz ta’lim jarayonlarining yangi me’yoriy asoslarini 

yaratish, xorijiy davlatlar bilan oʻquv markazlar, institutlarni tashkil etish malaka 

oshirishni yanada rivojlantirish imkoniyatini yaratdi.  

Oʻzbekiston Respublikasini yanada rivojlantirish boʻyicha harakatlar 

strategiyasi toʻg‘risidagi Farmonda “sifatli ta’lim xizmatlari imkoniyatlarini 

oshirish, mehnat bozorining zamonaviy ehtiyojlariga mos yuqori malakali kadrlar 

tayyorlash siyosatini davom ettirish” boʻyicha belgilangan ustivor vazifalarni 

amalga oshirishga alohida ahamiyat berilgan [1].  

Raqobatbardosh, barkamol, kreativ fiklash qobiliyatlariga ega boʻlgan 

kadrlarni tayyorlash jarayonida oʻquv faoliyatini rivojlantirish, ta’lim tizimini 

tubdan isloh qilish, ta’lim jarayonida yangicha yondashuvni vujudga keltirish kabi 

amaliy xarakterga ega ishlarni amalga oshirishda rivojlangan xorijiy mamlakatlar 

tajribasini oʻrganish yuksak bosqichga koʻtarilmoqda. 

Yuqoridagi dolzarb muammolarni yechish borasida mamlakatimizda 

yetarlicha huquqiy asoslar qabul qilingan. Xususan, Oʻzbekiston Respublikasining 

2020-yil 23-sentyabrdagi “Ta’lim toʻg‘risida”gi OʻRQ-637-sonli qonuni [2] 

mazkur faoliyatga doir boshqa me’yoriy-huquqiy hujjatlar fikrimizning isboti 

sanaladi. 

Bugungi kunda hayotimizni grafik muharrirlarsiz tasavvur qilishimiz juda 

qiyin, boisi shundaki, texnika rivojlanib borayotgan zamonamizda ma’lumotlarni 

inson ongi yozuvlardan koʻra turli xil belgi, rasm, shakl boshqacha qilib aytganda 

lugʻatimizga yangi qoʻshilgan infografika soʻzi orqali qabul qilishi yanada 

osonlashdi. Barcha soha raqamlashgan davrda oʻquvchi–yoshlarga bir sohadagi 

ma’lumotlarni aniq va toʻgʻri tahlil qilishi uchun grafik muharrirlarda yaratilgan 

infografik axborotlarga boʻlgan talab ham oʻz –oʻzidan yanada ortdi. 

Infografika – bu ma’lumotlarni vizualizatsiya qilish usuli. Siz murakkab 

raqamli ma’lumotlarni sodda, tushunarli grafik tilda uzatasiz va zerikarli raqamlar 

ustunlari oʻrniga siz informatsion, jonlantirilgan hisobot hikoyasini olasiz. Buni 

yaratishda esa quyidagi dasturlardan yuqori darajadagi bilimga ega boʻlmagan 

holda osongina bajarish imkoniyatini olishinggizdadir.  

Infogram –Intuitiv ixcham interfeysga ega xizmat. Sinov muddati 

yordamida undagi imkoniyatlarni bepul ma’lum vaqt davomida ishlatib 

koʻrishinggiz yoki pullik turli tariflaridan foydalanishinggiz mumkin. U bilan 

ishlash juda oddiy: taklif qilingan variantlardan dizaynni tanlang, ma’lumotlarni 

yuklang, diagrammalarni toʻgʻrilang, xaritalar, videolar yoki rasmlar qoʻshing [3]. 

 
1-rasm. Infografika 

Bepul rejada 30 dan ortiq turdagi diagrammalar, 4 turdagi grafiklar, 

infografika uchun 7 ta tayyor shablon mavjud. Dizayn tugmasini bosing va 

tushuntirishlarni, sarlavhalarni tahrirlang, rasmlar qoʻshing yoki grafikdagi 

elementlarning rangini oʻzgartiring. Nashr qilingandan soʻng, infografikani oʻz 

manbangizga (jumladan, ijtimoiy tarmoqlar, veb-sayt) joylashtiring. Ushbu 

xizmatda ishlash uchun siz dasturlash yoki loyihalash imkoniyatiga ega 

boʻlishingiz shart emas. Bir tugmani bosish va natija estetik jihatdan yoqimli va 

tushunarli koʻrinadi. 

Piktochart – rasmlar va shablonlarning katta toʻplamiga ega ilova, hatto 

bepul versiyada ham. Siz san’at maktabiga bormagan boʻlsangiz ham taqdimotlar, 

hisobotlar, bannerlar, infografika yaratishingiz mumkin. Ilovada loyihangiz uchun 

tahrir qilishingiz mumkin boʻlgan koʻplab pullik va bepul shablonlar 

mavjud.Saytda talabalar uchun Piktochart bilan ishlash boʻyicha batafsil qoʻllanma 

va vizual hikoya qilish asoslari boʻyicha bepul kurs mavjud boʻlgan ma’lumot 

boʻlimi sizning xizmatinggizda. Ushbu vositalar hisobotingizni toʻg'ri 

yozishingizga yordam beradi.Infografika boʻlimida 12 ta bepul shablon mavjud. 

Bepul rejada siz YouTubedan xarita yoki video yuklab olishingiz mumkin.Ilovada 

IOS va Android uchun imkoniyatlar mavjud. 

Canva – keng grafik imkoniyatlarga ega xizmat. Bu sifatli mahsulot 

ekanligini tushunish uchun sharhlarni oʻqish kifoya.Tasodifiy foydalanuvchilar 

uchun ajoyib. Qatlamlarni, uslublarni, matnni tahrirlash, rasmlar, videolar va 

diagrammalarni kiritishingiz mumkin boʻlgan koʻplab tayyor andozalar mavjud. 

Barcha interfeys oddiy va tushunarli. Xizmatning asosiy afzalliklari - GIF 

animatsiyasini yaratish, elementlarning shaffofligini sozlash, real vaqtda bitta 

loyihada jamoada ishlash, shuningdek ish natijasini PNG, JPG, PDF, MP4 va 

boshqalarga eksport qilish. Infografikani yaratish uchun Infografik shablonni 

tanlang va kerakli ma’lumotlarni toʻldiring. Sinov muddati bor va butunlay bepul 

versiyasi ham mavjud. 

Creately – oqim diagrammalarini, havola xaritalarini, KWL jadvallarini va 

boshqalarni yaratish xizmati. Tezda turli xil oqim diagrammalarini, koʻp turdagi 

diagrammalarni (UML, SWOT, Tarmoq, Venn), havolalar xaritalarini, KWL 

jadvallarini, tashkiliy sxemalarni va boshqalarni tezda yaratish uchun koʻplab 

sxematik vositalar va tayyor yechimlar mavjud.Haqiqiy vaqtda bitta loyiha 

boʻyicha jamoaviy ishlash, loyihaga sharh qoldirish va uni ulashish imkoniyati 

mavjud.50% chegirma bilan oʻqish, fikr almashish va boshqa talabalardan 

oʻrganish mumkin boʻlgan umumiy onlayn xost mavjud. "Ta’lim uchun" tugmasini 

bosing va chegirmaga ega boʻling. 

Visme – taqdimotlar, hisobotlar, animatsiyalar, infografika va boshqalarni 

yaratish uchun aniq interfeysga ega vizual seminar. Asosiy boshqaruv paneli chap 

tomonda joylashgan. “Yaratish”ni bosing, tavsiya etilganlardan mavzuni va keyin 

tegishli tartib variantini tanlang.Xizmat koʻplab shablonlarga ega, jumladan 

animatsion piktogramma va turli xil maxsus effektlarga ega. Bir nechta rejalar 

mavjud: cheklangan xususiyatlar bilan bepul, birinchi loyiha uchun sinov va 

boshqalar.Talabalar uchun 50% chegirma mavjud. Toʻlov 20 dollar boʻlishini 

anglatadi. Sizda 250 MB boʻsh joy va premium shablonlar, grafikalar va vidjetlar 

boʻladi. Siz beshtagacha loyiha yaratishingiz va tayyor loyihani JPG, PNG, PDF 

formatlarida yuklab olishingiz mumkin. 

Easel.ly – minimalistik interfeysga ega yangi boshlanuvchilar uchun ajoyib 

imkoniyat. Arzon narxlarda tariflar mavjud (oyiga 5 dollardan), talabalar uchun 

50% chegirma mavjud. Faqat statik tasvirlar bilan ishlaydi.Ushbu xizmat original 

yechimlarsiz oddiy infografikalarni tezda yaratish kerak boʻlganda foydalaniladi. 

Turli fonga ega 15 ta bepul shablon mavjud. Bepul versiyada siz roʻyxatdan 

oʻtmasdan infografikani yaratishingiz va natijani JPG va PDF formatida xizmat 

logotiplarisiz saqlashingiz mumkin.  

Venngage – infografika, taqdimotlar, bannerlar, oqim diagrammalari, 

xaritalar, hisobotlar va boshqalarni yaratish uchun koʻp funksiyali xizmat. Bepul 

versiyada 10 dan ortiq oldindan tayyorlangan shablon, piktogramma va fotosuratlar 

mavjud. Oʻrnatilgan foto muharririda siz tasvirlarni tanib boʻlmaydigan darajada 

oʻzgartirishingiz mumkin – foto muharriri ajoyib xususiyatlarga ega.Cheklov 

beshta infografikaga oʻrnatiladi, ammo ularni yangi loyiha uchun cheksiz tahrirlash 

mumkin. Siz tayyor infografikani faqat onlayn rejimda nashr qilishingiz mumkin - 

uni smartfon, kompyuter, noutbukda saqlay olmaysiz yoki elektron pochtaga 

yubora olmaysiz.Talabalar uchun Venngage oʻquv markazida ma’lumotlarni 

vizualizatsiya qilish, infografika turlari haqida nazariya va rezyume yozish 

boʻyicha maslahatlar bilan foydali maqolalar mavjud. Barcha konstruktorlar 

intuitivdir – ulardan qanday foydalanishni osongina oʻrganasiz.  

 
2-rasm. Infografika haqida 

Hozirgi davrda grafik media mahsulotlarga boʻlgan talab va e’tibor kun sayin 

ortib bormoqda. Ijtimoiy mediamarketing rivojlangani sayin, insonlarga xizmat, 

mahsulot hamda faoliyat haqida uzundan-uzoq tekstli maʻlumotlardan koʻra vizual 

kontent — infografikalar taqdim etilishi ancha effekt bermoqda.Infografika boshqa 

elementlarni (matn, koʻrsatkichlar, diagrammalar, bloklar va ikonlar) oʻz ichiga 

olishi mumkin, unda grafik tasvirlar asosiy rol oʻynaydi.Infografikani odatda grafik 

dizaynerlar, baʻzan esa illyustratorlar yaratadilar. 

Infografika axborot uzatishning mustaqil vositasidir. Bir soʻz bilan aytganda, 

infografika materialni tez, vizual va yorqin taqdim etish uchun moʻljallangan, boʻlib 

uning bir qancha afzalliklari mavzuj, ularni quyida sanab oʻtamiz: 

- infografika sizga katta hajmdagi maʻlumotlarni koʻrsatishga imkon 

beradi – matnni uzoq vaqt oʻqish uchun bugungi auditoriyaning sabri va vaqti 

kamlik qilmoqda. 

- yaxshi infografika ma’lumotni yanada aniqroq qiladi. 

- qiziqarli rasm tomoshabinlarning e’tiborini jalb qilishga yordam beradi, 

shuning uchun bu format ommaviy ravishda qoʻllaniladi. Bugungi zamonaviy ta’lim 

tizimida ham infografik materiallardan koʻproq foydalanish tavsiya etilmoqda. 

- ommaviy axborot vositalarida birinchi infografika faqat statistik 

ma’lumotlarni taqdim etish uchun ishlatilgan. Biz uni quyidagi qoʻllashimiz 

mumkin: 

- infografika yordamida siz mijozlar yoki xodimlarning ma’lumotlari 

bilan tanishishingiz mumkin; 

- muhim yangiliklarni koʻrsatishingiz mumkin; 

- mahsulotlaringizni/xizmatlaringizni reklama qilasiz; 

- odamlar qaysi tilda gaplashishidan qat’i nazar, hamma uchun tushunarli 

boʻlgan qulay texnik koʻrsatma tayyorlagan boʻlasiz; 

- statistik ma’lumotlar, yillik hisobot, tadqiqot natijalarini 

tayyorlashingiz mumkin; 

- infografika koʻngilochar va ommabop ilmiy saytlar tomonidan keng 

qoʻllaniladi – koʻpincha qurilmani yoki mexanizmini tushuntirish uchun. Xuddi shu 

maqsadda u oʻquv materiallarida qoʻllaniladi. 

- yoʻl belgilari ham infografikaning bir turidir [4]. 

